ՀԻՄՆԱՎՈՐՈՒՄ

«ԳՈՒՅՔ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Ընթացիկ իրավիճակը և իրավական ակտի ընդունման անհրաժեշտությունը                          

«Գույք հանձնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունումը պայմանավորված է հետևյալ հանգամանքներով. 
«Երևան» ջրօգտագործողների ընկերության (այսուհետ՝ ՋՕԸ) աշխատանքային բնականոն գործունեությունն ապահովելու և ջրօգտագործողների ընկերության ենթակայության տակ գտնվող ոռոգվող հողատարածքների ոռոգումը առավել արդյունավետ, անխափան կազմակերպելու նպատակով, Երևան քաղաքի Աջափնյակ վարչական շրջանի Եղվարդի խճուղու միջնամասից Հալաբյան փողոցի վերջնամասի ոռոգման ջրատար համակարգը և հենապատը անհատույց օգտագործման է հանձնվում «Երևան» ջրօգտագործողների ընկերությանը։ 
ՀՀ կառավարության որոշման նախագիծը շրջանառվել է դեռևս 2023 թվականին, սակայն Կանոնակարգող խորհրդի որոշման բացակայության հիմքով, ՀՀ կառավարության որոշման նախագիծը վերադարձվել է լրամշակման։
«Երևան քաղաքի Եղվարդի խճուղու միջնամասից մինչև Հալաբյան փողոցի վերջնամասը 1863,1 մ երկարությամբ և 500 մմ տրամագծով ոռոգման ջրագծի կառուցում» օբյեկտի շինարարական աշխատանքներն իրականացնելու նպատակով Ջրային կոմիետի կողմից կազմակեպված մրցույթի արդյունքում 24.08.2020թ. «Ժիլյո» արտադրական կոոպերատիվի հետ կնքվել է N ՋԿ–ՀԲՄԱՇՁԲ-20/4-Ա ծածկագրով կապալային աշխատանքների կատարման պայմանագիրը: Ավարտական շինարարական օբյեկտը շահագործման ընդունող հանձնաժողովը 30.09.2021թ. ստորագրել է ավարտական ակտը, համաձայն որի՝ կատարված աշխատանքների ընդհանուր գումարը կազմել է 182,113.1 հազար դրամ, որը պայմանագրային գնից ավել է եղել 8,608.4 հազար դրամով, իսկ Ջրային կոմիտեի կողմից վճարվել է 173,504.7 հազար ՀՀ դրամ։ 

Հետագայում 28.11.2023թ. «Ժիլյո» արտադրական կոոպերատիվը հայցադիմում է ներկայացրել ՀՀ Երևան քաղաքի առաջին ատյանի ընդհանուր իրավասության քաղաքացիական դատարան ընդդեմ Ջրային կոմիտեի։ Ջրային կոմիտեի կողմից բանակցություններ է վարվել հայցվոր կողմի հետ, որը հրաժարվել է հայցով պահանջվող 8,608.4 հազար դրամից և հաշտության համաձայնագիր կնքելով Ջրային կոմիտեի հետ (հաստատված է դատարանի վճռով) 5.878.4 հազար դրամի չափով՝ հրաժարվելով տույժի, օժանդակ ծախսերի, փաստաբանական վճարներից և այլ ծախսերից։ Համաձայն ՀՀ կառավարության 22․08․2024 թվականի «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխությունների և լրացումներ կատարելու մասին» N 1333-Ն որոշմամբ Ջրային կոմիտեն «Ժիլյո» արտադրական կոոպերատիվին փոխհատուցել է  «Ժիլյո» արտադրական կոոպերատիվի կողմից կատարված լրացուցիչ աշխատանքների (5,878.4 հազար դրամ), որն էլ ավելացվել է դեռևս 2023 թվականին շրջանառված ՀՀ կառավարության որոշման նախագծով ներկայացված Գույքի արժեքին, որը կազմում է 179 383.1 հազար դրամ։ 
Գույքի արժեքի լրամշակման և Կանոնակարգող խորհրդի դրական եզրակացության արդյունքում ՀՀ կառավարության որոշումը լրամշակվել է։

          Առաջարկվող կարգավորման բնույթը

Նախագծով առաջարկվում է «Երևան քաղաքի Աջափնյակ վարչական շրջանի Եղվարդի խճուղու միջնամասից Հալաբյան փողոցի վերջնամասի ոռոգման ջրատար համակարգը և հենապատը անհատույց օգտագործման իրավունքով հանձնել «Երևան» ջրօգտագործողների ընկերությանը։ 


Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Ներկայացված Նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեի կողմից:
Ակնկալվող արդյունքը
Նախագծի ընդունումը հնարավորություն կտա ապահովել ջրի հաշվառելիությունը։
Տեղեկատվություն

«Գույք հանձնելու մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեում ծախսերի ու եկամուտների ավելացում կամ նվազեցում չի նախատեսվում:

Նախագիծը բխում է «Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» փաստաթղթերի, ՀՀ կառավարության 2021 թվականի նոյեմբերի 18-ի N 1902-Լ որոշման N 1 հավելվածի 78․1 կետից։                                                                   

Ջրային կոմիտե
